
 

FYLKESMANNEN I HORDALAND, MILJØVERNAVDELINGA  

 

Inspeksjon ved 

Lindås Fiskeoppdrett AS (H/l 006) 

Nesfossen 

KONTROLL 
NR. 

2002.0003 

 
Verksemda si adresse: 

 

Nesfossen 

5956 VÅGSEIDET 

Arkivkode:  03/23226 – 542.1 

Utsleppsløyve av: 

 

26.08.1999 Sist kontrollert: 13.12.1991 

Kontrollklasse: 4 Tidsrom for kontrollen: 26.11.2003 

Til stades frå verksemda: Edmund Holsen 

Rune Hosøy 

Ivar Holsen 

Inspektørar: Monica Ekli 

Signy Myksvoll 

 

   

Innhald i rapporten :  

 
Denne rapporten skildrar dei avvik som vart avdekt innan følgjande kontrollerte område:  

 

- Vilkår i utsleppsløyvet 

- Utsleppstilhøve/utsleppskontroll 

- Avfallshandtering 

- HMS- dokumentasjon som omfattar det ytre miljø 

 

 
Hovudkonklusjon : 
 

Under inspeksjonen vart det påvist følgjande avvik: 

 

- Avvik 1: Verksemda manglar utstyr og mellomlager for å ta hand om daudfisk 

- Avvik 2: Verksemda har mangelfull internkontroll 

 

 

Det vart ikkje gjeve merknader under inspeksjonen. 

 

 
Utarbeida dato :   16.12.2003 Godkjent dato: 
  
Sign.: Sign.: 

1. Innleiing 
 

Rapporten er utarbeidd etter ein kontroll ved Lindås Fiskeoppdrett AS sitt setjefiskanlegg i Lindås 

kommune 26.11.2003. 

 

Kontrollen inngår som ein del av fylkesmannen sitt arbeid med å handheve gjeldande krav med  

omsyn til å verne om det ytre miljø. Kontrollen fokuserer på at verksemda skal halde seg innafor 

gjeldande krav og rapporten skildrar eventuelle avvik og merknader som vart avdekt under 

kontrollen. Rapporten gjev såleis ingen fullstendig vurdering av bedrifta sitt miljøarbeid eller 

miljøstatus. 

 

Definisjonar på eit avvik og ein merknad er: 

 

- AVVIK vert definert som brot på vilkår gjeve i utsleppsløyvet eller gjeldande lover og 

forskrifter, eller på verksemda sine eigne prosedyrar og instruksar som har relevans for å 

ivareta det ytre miljø. 

 

- MERKNAD er eit tilhøve som ikkje vert omfatta av definisjonen for avvik, men som 

fylkesmannen meiner det er rett å peike på for å ivareta og forbetre det ytre miljø. 

 

2. Dokumentunderlag 
 

Dokumentunderlag for kontrollen var : 

- Utsleppsløyve datert 26.08.1999 

- Forureiningslova 

- Forskrift om systematisk helse-, miljø- og sikkerhetsarbeid i virksomheter 

(Internkontrollforskrifta) 

3. Omfang 
 

Følgjande område vart dekka under inspeksjonen: 

 

- Vilkår i utsleppsløyvet 

- Utsleppstilhøve/utsleppskontroll 

- Handtering av avfall 

- HMS-dokumentasjon som omfattar ytre miljø  

 4. Avvik  

Følgjande avvik vart avdekt under inspeksjonen: 

 

Avvik 1: 

Verksemda har ikkje etablert eiga daudfiskkvern/ensileringsutstyr og lokalt mellomlager 

for oppsamling og handtering av daudfisk. 

 

Avvik frå: 

Utsleppsløyvet av 26.08.1999, punkt 4.1 (produksjonsavfall og slam) 

 

Kommentarar: 

I utsleppsløyvet er det sett krav om at verksemda skal disponere eiga daudfiskkvern og 

mellomlager for lokal handsaming og konservering av fiskeavfall. Volum på mellomlager skal 

avpassast etter produksjonsmengd og transportavstand, og bør vera 5 % av årleg 

produksjonsmengd. Verksemda opplyste at det til vanleg var svært lite daudfisk i anlegget, og 

at ein difor ikkje såg det naudsynt å ha daudfiskkvern og lagertank på anlegget. Dersom 

verksemda ynskjer endringar i utsleppsløyvet, må det sendast søknad med naudsynt 

dokumentasjon om dette. 

 

Avvik 2: 

Verksemda har mangelfull internkontroll 

 

Avvik frå: 

Forskrift om systematisk helse-, miljø- og sikkerhetsarbeid i virksomheter 

(internkontrollforskrifen), § 5, 2. ledd 

 

Kommentarar: 

Den som har hovudansvaret  for verksemda skal sørgja for at det vert innført og gjennomført 

internkontroll. Dette gjeld også for verksemda sitt tilhøve til det ytre miljø. Internkontrollen 

skal dokumenterast i den form og det omfanget som er naudsynt på bakgrunn av verksemda sin 

art, aktivitetar, risikoforhold og storleik. 

 

Risikoanalyse 

Miljørisikovurdering for det ytre miljø er ikkje gjennomført slik det er stilt krav om i 

internkontrollforskrifta. Verksemda har ikkje vurdert risiko og kartlagt farar som kan gje 

utslepp til det ytre miljø, eller utarbeidd tilhøyrande planar med tiltak for å redusera 

risikoforholda. 

 

Skriftlege arbeidsrutinar for å unngå utslepp til det ytre miljø 

Verksemda manglar skriftleg dokumentasjon på arbeidsrutinar som omhandlar ytre miljø. I 

dette ligg at dei arbeidsrutinar som alt finst, må dokumenterast skriftleg, og inngå i 

internkontrollen. Dette gjeld mellom anna rutinar for daglege interne kontrollar i anlegget. 

 

Skriftleg avviksmelding 
Verksemda har manglande rutinar for skriftleg avviksmelding. Å føre journal over avvik vil gjere 
verksemda betre i stand til å oppdage eventuell svikt på anlegg eller i arbeidsrutinar. 
 

5. Andre tilhøve 

På tilsynsdagen kunne ein registrere gjennomslag av ferskvatn til overflata  frå utsleppspunktet 

til avløpsleidningane. 

 


